
    R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr.13, datë 18.02.2022

“PËR

DHËNIEN E PËLQIMIT PËR KALIMIN NË PRONËSI NGA BASHKIA TIRANË TE MINISTRIA E KULTURËS TË PRONËS ME NR. PASURIE 1/100, ZONA KADASTRALE 8150”
Në mbështetje të nenit 8, pika 2, nenit 9, pika 1, nënpika 1.1, shkronjat “a” dhe “b”, nënpika 1.2, shkronja “c”, nenit 25, nenit 28, nenit 54, shkronja “e” dhe nenit 55, pikat 4 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 8743, datë 22.2.2001 “Për pronat e paluajtshme të shtetit”, të ndryshuar, ligjit nr. 8744, datë 22.2.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar, si dhe në vijim të memos nr.prot. 2908, datë 19.01.2022 të Drejtorisë së Pasurive të Paluajtshme, me propozim të Kryetarit të Bashkisë, Këshilli Bashkiak,
V E N D O S I:

1. Dhënien e pëlqimit për kalimin në pronësi nga Bashkia Tiranë te Ministria Kulturës, për zhvillimin e projektit “Për restaurimin, rikonstruksionin dhe rehabilitimin e Hapësirave në Muzeun Kombëtar të Arteve të Bukura (Galeria e Arteve)”, të pasurisë nr. 1/100, zonë kadastrale 8150, me sipërfaqe trualli 292.4 m2 dhe sipërfaqe ndërtesë 152 m2, sipas certifikatës për vërtetim pronësie, kartelës së pasurisë së paluajtshme dhe hartën treguese të regjistrimit bashkëlidhur dhe pjesë përbërëse të këtij vendimi.
2. Ngarkohet Drejtoria e Përgjithshme Juridike Aseteve dhe Licencimit për ndjekjen e çdo procedure të nevojshme për zbatimin e këtij vendimi, sipas kuadrit ligjor në fuqi, si dhe të pasqyrojë ndryshimet përkatëse në listën e pronave të paluajtshme të Bashkisë Tiranë.
3.  Një kopje e këtij vendimi t’i dërgohet Ministrisë së Kulturës.
4. Ngarkohet kryetari i Bashkisë Tiranë dhe Drejtoria e Përgjithshme Juridike Aseteve dhe Licencimit për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

